
1) 四諦法略說

1.1) 何謂四諦

如佛說四諦，何等是四?所謂四聖諦，何等是四?所謂苦、集、滅、道聖諦是名論議。

何等為苦聖諦? 所謂生苦等八種苦
。何等是生苦? 所謂諸眾生各各生處是中受苦，如是等問答廣解其義，是名優波提舍。《 大智度論》(大正25，K34，308a18~22)

如《轉法輪經》中說：苦諦知已應見，知已分別知，是法應見，是苦諦；是法應斷，是集諦；是法應證，是滅諦；是法應修，是道諦，或知煩惱斷名為見。(大正25，K86，663b25~28)

苦是人生世間的苦迫現實；集是煩惱，與從煩惱而來的業力；滅是滅除煩惱，不再生起苦果；道是戒定慧，是對治煩惱，通達涅槃的修法。《成佛之道》(增注本)p.145

無常、苦、空、無我，如病、如癰、如箭入體惱患，是八種觀入四聖諦中，為十六行之四，十六者，觀苦四種：無常、苦、空、無我；觀苦因四種：集、因、緣、生；觀苦盡四種：盡、滅、妙、出；觀道四種：道、正、行、跡。(大正25，K11，138a5~10))

1.1.1) 四諦十六行相

無作三昧二行：觀五受眾因緣生故無常；身心惱故苦。

是空三昧二行：一者觀五受眾一相異相無故空；二者觀我我所法不可得故無我。

無相三昧四行：觀涅槃種種苦盡故名為盡；三毒等諸煩惱火滅故名為滅；一切法中第一故名為妙；離世間故名為出。

觀五受眾因四行：煩惱有漏業和合能生苦果故名為集；以六因生苦果故名為因；四緣生苦果故名為緣；不多不少等因緣生果故名為生。

觀五不受眾四行：是八聖道分能到涅槃故道；不顛倒故正；一切聖人去處故跡；愛見煩惱不遮故必到。(大正25，K20，207a12~23)

2) 四諦之異名

如佛說四諦。何等是四? 所謂四聖諦。(大正25，K34，308a18~19)

諸佛上妙法，所謂四真諦。(大正25，K22，229b2~3)

3) 一、二、三、四諦說

3.1) 「緣起生滅偈」含攝四諦

如佛於四諦中或說一諦或二或三，如馬星比丘為舍利弗說偈：
　

諸法從緣生　　　是法緣及盡　　我師大聖王　　　是義如是說　
此偈但說三諦，當知道諦已在中不相離故。(大正25，K18，192b17~22)

3.2) 應機說聖諦

如聞說一諦而成道果，或聞二、三、四諦而得道果。有人於苦諦多惑故，為說苦諦而得道；餘三諦亦如是。或有都惑四諦故，為說四諦而得道。(大正25，K19，197a3~6)

或有眾生不知世間苦法生滅，不知離苦道，為是眾生故說四諦，世間及身皆為是苦，愛等煩惱是苦因，煩惱滅是苦滅，滅煩惱方便法是名道。(大正25，K36，326a17~20)
3.3) 一諦得道與四諦得道

阿羅漢略說三漏盡，廣說斷一切煩惱，是名智斷，智斷皆是菩薩忍。聲聞人以四諦得道，菩薩以一諦入道，佛說是四諦皆是一諦，分別故有四，是四諦二乘智斷皆在一諦中。(大正25，K86，662b22~26)

4) 何以先說苦諦？

問曰：五受眾有種種惡，何以故，但說苦諦不說無常諦、空、無我諦?

答曰：若說無常、空、無我諦，亦不壞法相，以眾生多著樂畏苦故，佛呵世間一切皆是苦，欲令捨離故，無常空無我中，眾生不大畏故不說。(大正25，K23，233c19~24)

5) 何以但說苦智？ 

苦智者，用苦慧呵五受眾。

問曰：五受眾亦無常亦苦亦空亦無我，何以故，但說苦智不說無常空無我智?

答曰：為苦諦故說苦智，集諦故說集智，滅諦故說滅智，道諦故說道智。(大正25，K23，233c15~19)

6) 苦諦四行相中先行無常想

諸佛上妙法，所謂四真諦，四諦中苦諦為初，苦四行中無常行為初，以是故菩薩行無常想... 問曰：若無無常，佛何以苦諦中說無常?

答曰：凡夫人生邪見故，謂世間是常，為滅除是常見故說無常，不為無常是實故說。(大正25，K23，229b22~25)

7) 滅諦是無生、是性空
問曰：破無明，集諸善法，故生智慧。是智慧，心相應，心共生，隨心行，是中云何說智慧、無生、性空，無有別異?

答曰：智慧緣滅諦是不生；因緣和合故無有自性，是名性空無所分別。智慧隨緣得名，如眼緣色生眼識，或名眼識或名色識；智慧雖因緣和合作法，以緣無生性空故，名為無生性空。

問曰：諸賢聖智慧皆緣四諦生，何以但說滅諦?

答曰：四諦中滅諦為上，所以者何?是三諦皆屬滅諦故。譬如人請天子併食群臣亦名供養天子。

復次，滅諦故說無生，三諦故說性空。

復次，有人言：是諸智慧性自然不生，性自空。所以者何？一切法皆因緣和合故無自性，無自性故不生。(大正25，K35，321a9~23)

8) 知與觀四諦諸相

8.1) 知相
問曰：若一切法各各自相空，云何復有所說？
答曰：眾生顛倒故，以一相、異相、總相、別相等而著諸法，為斷是故而有所說，如是等因緣名為自相空。一切法空者，一切法名五眾十二入十八界等。是諸法皆入種種門，所謂一切法有相，知相、識相、緣相、增上相、因相、果相、總相、別相、依相。

問曰：無法中云何言有相? 

答曰：若無法不名為法，但以遮有故名為無法，若實有無法則名為有，是故說一切法有相。知相者，苦法智、苦比智能知苦諦…道法智、道比智能知道諦，及世俗善智能知苦、能知集、能知滅、能知道，亦能知虛空非智緣滅，是名一切法知相，知相故攝一切法。(大正25，K31，293c19~294a3)

復次，一切法可知相故言一。苦法智、苦比智知苦諦，集法智、集比智知集諦，滅法智、滅比智知滅諦，道法智、道比智知道諦，及善世智亦知苦集滅道，虛空非智緣滅，是可知相法故言一。(大正25，K15，169c5~10)

8.2) 四諦法或說有相或說無相

問曰：四諦中三諦皆有相。苦諦則有苦相，集諦則有集相，道諦則有道相，唯滅諦無相。亦有憶念是無相涅槃，汝何以言一切無漏法無相無憶念？

答曰：摩訶衍法與聲聞法異，摩訶衍法中說一切無漏法無相無憶念。
復次，有相有憶念，皆是虛誑不實。若虛誑不實，即是諸煩惱漏，云何是無漏？
復次，是三諦皆隨滅諦，見苦即捨，見集即斷，不言實定見道為趣滅故，亦不住是道中，滅盡是主，是滅盡法無相無緣，云何有憶念?憶念皆是緣相著法，是故無漏法皆無相無憶念。

須菩提意：若無漏法是第一實，無相無憶念。一切法性亦應無相無憶念。但凡夫顛倒故有相有憶念。

是故問佛：若一切法無相無憶念，云何數是聲聞法、是辟支佛法、是菩薩法、是佛法？

佛反問須菩提，三乘法與無相法異不? 

須菩提答曰：諸煩惱滅即是斷，斷即是無為法，亦知滅、道諦即是無漏無相，是故言三乘不異無相法。(大正25，K89，691c10~29)

8.3) 知如相

【經】云何知四聖諦?

知苦聖諦時遠離二法
，知苦聖諦不二不別，是名苦聖諦；集滅道亦如是。

云何知苦如?苦聖諦即是如，如是苦聖諦；集滅道亦如是。(大正25，K89，689b9~13)

8.4) 知四諦實相

復次，苦智，名知苦相實不生；集智，名知一切法離無有和合；滅智，名知諸法常寂滅如涅槃；道智，名知一切法常清淨無正無邪。(大正25，K23，233c29~234a3)

8.5) 四諦平等觀

【經】須菩提，是四聖諦平等故，我說即是涅槃。不以苦聖諦、不以集滅道聖諦，亦不以苦智，不以集滅道智得涅槃。

須菩提白佛言，世尊，何等是四聖諦平等?

須菩提，若無苦無苦智，無集無集智，無滅無滅智，無道無道智，是名四聖諦平等。(大正25，K94，719a11~16)

【論】若以苦諦得道，一切眾生牛羊等亦應得道；若用苦智得道，離苦則無智；離苦智不名為苦諦，但名為苦。苦諦、苦智和合故生，不得言但以苦滅，但以智滅，乃至道諦亦如是。佛答：不以苦諦滅，亦不以苦智滅，乃至道諦道智亦如是。我說是四諦平等即是滅，不用苦諦滅，不用乃至道諦滅。何以故?是苦等四法皆從緣生。虛妄不實、無有自性故，不名為實。不實故云何能滅! (大正25，K94，720c9~19)

須菩提問佛：何者是四諦平等?佛答：若無八法處，所謂四諦、四諦智，是則平等。(大正25，K94，720c29~721a1)

8.6) 觀諸法空相

【經】佛告須菩提，若菩薩摩訶薩如實見諸法，見已得無所有法，得無所有法已，見一切法空，四聖諦所攝，四聖諦所不攝法皆空，若如是觀，是時便入菩薩位中。(大正25，K94，719a20~23)

【論】問曰：二諦有漏，凡夫所行法故，可是虛誑不實；道諦是無漏法，無所著，雖從因緣和合生而不虛誑；又滅諦是無為法，不從因緣有，云何言四法皆是虛誑? 答曰：初得道，知二諦是虛誑；將入無餘涅槃，亦知道諦虛誑。以空空三昧等捨離道諦。如說筏喻。滅諦亦無定法。如經中說。離有為無無為。因有為故說無為。苦滅如燈滅。不應戲論求其處所。是故佛說不以用苦乃至用道得滅。(大正25，K94，720c20~29)

須菩提復問：云何菩薩通達得實諦，過聲聞、辟支佛地，入菩薩位?佛答：若菩薩思惟籌量求諸法，無有一法可得定相，見一切法皆空，若在四諦，若不在四諦。非四諦者，虛空、非數緣盡；餘在四諦。若觀如是法空，爾時，入菩薩位。(大正25，K94，721a8~13)
8.7) 觀諸法如實相

【經】是菩薩住是初定地中分別一切諸法，通達四聖諦，知苦不生緣苦心，乃至知道不生緣道心，但順阿耨多羅三藐三菩提心，觀諸法如實相。(大正25，K94，719a29~b3)

【論】須菩提問：云何如實觀諸法? 佛言：觀空!須菩提，若菩薩能觀一切法若大、若小皆空，是名如實觀。復問：用何等空? 佛答：用自相空。(大正25，K94，721b2~5)

9) 四諦觀的果德

9.1) 攝心不散

於四諦中攝心不散，不令向色無色定中，一心向涅槃，是名正定，是初得善有漏，名為煖法，頂法，忍法中義，次第增進。(大正25，K22，226b9~11)

9.2) 得煖法
觀是四法，不淨、無常等，是名苦諦；是苦因愛等諸煩惱，是集諦；愛等諸煩惱斷，是滅諦；斷愛等諸煩惱方便，是道諦；如是觀四諦，信涅槃道，心住快樂，似如無漏，是名煖法。(大正25，K48，405b9~13)

9.2.1) 得退法
1) 有人出五欲能得煖法、頂法等，觀四諦未得實法故還沒；

2) 有人離五欲乃至無所有處，不得涅槃故還沒。(大正25，K70，546b12~13)

9.3) 得聲聞、辟支佛地與佛地

四念處是四諦之初門，四諦是四沙門果初門。(大正25，K65，521b10)
何以知之，更有勝法故，勝法者所謂四諦聖法，出法一切聖人所行法名為聖法，出三界生死名為出法，以是四諦說法故隨眾生根因緣令得須陀洹果，乃至得一切種智。(大正25，K91，703b10~14)

復次，菩薩住三解脫門觀四諦，知是聲聞辟支佛法，直過四諦入一諦，所謂一切法不生不滅、不垢不淨、不來不去等，入是一諦中是名阿毘跋致地，住是阿毘跋致地淨佛道地，滅除身口意麤惡之業。(大正25，K36，323a11~16)

復次，是補處菩薩離欲來久具足佛法，以方便力隨補處法生兜率天，未證四諦者故留不證，若取證者成辟支佛，欲成佛故不證。(大正25，K39，343c8~12)

� 苦者求不得，怨會愛別離，生老與病死，總由五蘊聚，大正1，464b28；《成佛之道》(增注本)p146


� 佛略答二相是有所得，無二相是無所得，…（略）…凡夫無智各各分別，作善不善業，智者知是二法皆虛誑屬因緣。(大正25，K84，644c26~645a5)

